
ᓄᓇᕘᒥ ᐊᓕᐊᓇᐃᒍᓱᒃᐳᑦ OB ᖃᓕᕋᓕᕈᓐᓇᖅᑐᑦ ᐅᓄᖅᓯᒋᐊᖅᑕᐅᓂᖏᓐᓂᒃ 
 

ᐃᖃᓗᐃᑦ, ᓄᓇᕗᑦ (ᓄᕙᒻᐸ, 9 2009) – ᓄᓇᕗᑦ ᒐᕙᒪᖓ ᐅᓪᓗᒥ ᒥᓂᔅᑕ ᒋᐅᓪ ᓰᒧᑦ 
ᐅᖃᐅᓯᐅᖅᑲᐅᔪᒥᒃ ᖁᕕᐊᒋᔭᖃᖅᐳᑦ, ᒥᓂᔅᑕ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ, ᐅᖃᖅᓯᒪᓪᓗᓂ 
ᓄᓇᕗᑦ 90%-ᒥ ᐅᓄᖅᓯᒋᐊᖅᑕᐅᓵᖅᑐᒥᒃ ᐱᑎᑕᐅᓂᐊᓕᕐᓂᖏᓐᓂᒃ OB ᖃᓕᕋᓕᖕᓄᑦ ᑰᑕᖓᓂᒃ. 1,500-
ᑕᓐ ᐅᕿᙱᓐᓂᓕᖕᒥᒃ ᐅᓄᖅᓯᒋᐊᖅᑕᐅᓪᓗᓂ OB ᖃᓕᕋᓕᖕᓄᑦ ᑰᑕᖓᓂᒃ ᑲᓇᑕᒧᑦ 
ᓇᓗᓇᐃᖅᑕᐅᔪᖃᓵᓚᐅᖅᐳᖅ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᓄᑦ (NAFO) ᐊᕐᕌᒍᑕᒫᖅᓯᐅᑎᒥᒃ ᑲᑎᒪᑎᓪᓗᒋᑦ 
ᓄᐊᕗᐃᒥ. ᑲᑐᔾᔨᖃᑎᒌᒃᖢᑎᒃ ᐋᖅᑭᒃᓱᐃᓚᐅᖅᑐᑦ ᒥᓂᔅᑕ ᓰᒧᑦ ᐅᖃᐅᓯᐅᓪᓗᓂ ᓄᓇᕘᒥᐅᓂᒃ 
ᖄᒃᑲᓐᓂᐊᒍᑦ 1,350-ᑲᓐᓂᕐᓂᒃ ᑕᓐᔅᓂᒃ ᐅᕿᙱᓐᓂᓕᖕᓂᒃ ᐱᒃᑲᓐᓂᕈᓐᓇᓛᓕᖅᐳᑦ 2010-ᒥ. 
 
“ᐊᓕᐊᓇᐃᒍᓱᑦᑎᐊᖅᐳᒍᑦ ᒥᓂᔅᑕ ᓰ ᐃᓕᓴᖅᓯᓚᐅᕐᓂᖓᓂᒃ ᖃᓂᒋᔭᖓᓃᑦᑐᓂᒡᓗ ᒪᓕᒋᐊᓕᖏᓐᓂᒃ, 
ᑮᓇᐅᔭᓕᐅᕈᑎᒃᓴᓄᑦ ᐱᒻᒪᕆᐅᓪᓗᓂ ᓄᓇᕘᒧᑦ ᓴᓂᕐᕙᒃᑕᐅᔪᓄᑦ, ᐊᖏᕈᑕᐅᓯᒪᔪᒧᓪᓗ ᓄᓇᕘᒧᑦ 
ᐊᕕᒃᓯᕕᐅᒃᑲᓐᓂᖁᓪᓗᒋᑦ ᖃᓂᒋᔭᖅᖠᖏᓐᓂᒃ ᐱᔾᔪᑎᒃᓴᓂᒃ,” ᑖᓂᐅᓪ ᓯᐅᑕᒃ ᐅᖃᖅᑐᖅ, ᒥᓂᔅᑕ 
ᐊᕙᑎᓕᕆᓂᕐᒧᑦ. “ᑖᓐᓇ ᓴᓂᕐᕙᒃᑕᐅᓂᐊᓕᖅᑐᖅ ᐱᕙᓪᓕᐊᔾᔪᑕᐅᓕᕈᓐᓇᓪᓚᕆᖕᓂᐊᖅᐳᖅ 
ᐃᖃᓗᓕᕆᕝᕕᑦᑎᓐᓂ ᓄᓇᕘᒥᐅᑦ ᐃᖅᑲᓇᐃᔮᒃᓴᖃᒃᑲᓐᓂᓕᕐᓗᑎᒃ ᑮᓇᐅᔭᓕᐅᕈᑎᒃᓴᖃᕐᓂᖅᓴᐅᓕᕐᓗᑎᒡᓗ 
ᐃᖃᓗᓕᕆᓂᕐᒧᑦ.  
 
90% ᓄᓇᕘᒧᐊᖅᑕᐅᔪᑦ ᖄᒃᑲᓐᓂᐊᒍᑦ ᐅᖃᐅᓯᐅᓚᐅᖅᑐᑦ ᐊᕕᒃᓯᕕᐅᓂᐊᕐᓂᕋᖅᑕᐅᓪᓗᑎᒃ 
ᐋᖅᑭᒃᓱᖅᑕᐅᓯᒪᔪᑦ ᒪᓕᒃᖢᒋᑦ, ᓄᓇᕕᒃ ᐱᑎᑕᐅᓂᐊᕆᕗᑦ 10%-ᓂᒃ ᐊᒥᐊᒃᑯᒋᔭᐅᔪᒥ, ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎ ᒪᓕᒃᖢᒍ. ᑖᒃᑯᐊ ᓴᓂᕐᕙᒃᑕᐅᔪᑦ ᓄᓇᕘᒥᐅᓄᑦ ᐊᕕᒃᓯᕝᕕᐅᓂᐊᖅᑐᓂᒃ 
ᐅᓄᖅᓯᒋᐊᕈᑕᐅᓂᐊᖅᐳᖅ ᑲᑎᖦᖢᒋᑦ OB ᖃᓕᕋᓕᖕᓄᑦ ᑰᑕᖓᓄᑦ 27%-ᒥᑦ 4̀1%-ᒧᑦ. 
 
“ᓄᓇᕘᒥ ᐃᖃᓗᓕᕆᔨᒃᑯᑦ ᖁᔭᓐᓇᒦᕈᒪᕙᒃᑲ ᐊᓯᖏᓪᓗ ᓄᓇᕘᒥ ᓇᖕᒥᓂᖃᖃᑕᐅᔪᑦ ᐊᒃᓱᕈᖅᖢᑎᒃ 
ᐱᓕᕆᓚᐅᕐᓂᖏᓐᓄᑦ ᑕᖅᑭᓂ ᐊᓂᒍᖅᑐᓂᒃ ᑕᒪᑐᒥᖓ ᐱᓕᕆᐊᖑᔪᒥᒃ,” ᒥᓂᔅᑕ ᓯᐅᑕᒃ ᐅᖃᒃᑲᓐᓂᖅᖢᓂ. 
“ᓱᓕ ᐱᓕᕆᐊᒃᓴᖃᒻᒪᕆᒃᑲᓗᐊᖅᑎᓪᓗᑕ ᑐᕌᒐᕆᓪᓗᐊᑕᖅᑕᑦᑎᓐᓄᑦ ᑎᑭᐅᑎᓇᓱᖕᓂᐊᕐᓗᑕ 80-90%-ᓂᒃ 
ᐊᕕᒃᓯᕕᐅᓂᕐᒧᑦ ᖃᓂᒋᔭᖅᖠᑦᑎᓐᓂ ᐃᖃᓗᓕᕆᓂᕐᒧᑦ ᐃᑲᔫᑎᒃᓴᓂᒃ, ᐅᓪᓗᒥ ᐅᖃᐅᓯᐅᖅᑲᐅᔪᖅ 
ᐱᒻᒪᕆᐅᕗᖅ ᑐᑭᒧᐊᒍᑎᑦᑎᐊᕙᐅᓂᐊᕐᓗᓂ.”   

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᐅᔪᓐᓇᖅᑐᖅ: 
ᓱᕇᓇ ᑖᑦᔅᕗᑦ 
ᐊᐅᓚᑦᑎᔨᐅ ᐃᑲᔪᖅᑎᖓ ᑐᓴᐅᒪᖃᑎᒌᖕᓂᕐᒧᑦ 
ᓄᓇᕗᑦ ᒐᕙᒪᖓ, 
ᐊᕙᑎᓕᕆᓂᕐᒧᑦ 
(867) 975-7749 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca. 

